
ԱՄՓՈՓԱԹԵՐԹ
««ՍՆԱՆԿՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՊԵՏԱԿԱՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՎԱՐՉԱՊԵՏԻ ԱՇԽԱՏԱԿԱԶՄԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Տարածքային զարգացման և շրջակա միջավայրի հարցերի վարչություն
	

	
	

	1.«Հրդեհային անվտանգության մասին» օրենքում լրացումներ կատարելու մասին» օրենքի նախագծի 1-ին հոդվածով լրացվող.
1) 8-րդ մասի ձևակերպումը իմաստային առումով վերաշարադրման կարիք ունի:Նույն դիտարկումը վերաբերվում է նաև «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքի նախագծի 1-ին հոդվածով լրացվող 8.1-ին մասին:

2) 9-րդ մասով նախատեսվում է, որ Լիազորված մարմինը Տեսչական մարմնի կողմից իրականացված վերահսկողական գործողությունների արդյունքում արձանագրված և կարգադրագրով սահմանված ժամկետում չվերացված խախտումները վերացնելու վերաբերյալ առաջարկությունը ստանալու պահից՝ հինգ աշխատանքային օրվա ընթացքում Տեսչական մարմնին ներկայացնում է տեղեկություն՝ Տեսչական մարմնի կողմից իրականացված վերահսկողական գործողությունների  արդյունքում արձանագրված և սահմանված ժամկետում չվերացված խախտումները իր կողմից վերացնելու հնարավորության կամ անհնարինության վերաբերյալ՝ խախտումները իր կողմից վերացնելու հնարավորության պարագայում ներկայացնելով համապատասխան գործողությունների, դրանց կատարման համար անհրաժեշտ ժամկետների, ինչպես նաև դրանց կատարման նախնական ծախսերի  հաշվարկի, իսկ անհնարինության պարագայում՝ անհնարինությունը հիմնավորող փաստերի վերաբերյալ:
Հարկ է նշել, որ օրենսդրական կարգավորման շրջանակից բաց է թողնվում Տեսչական մարմնի կողմից իրականացված վերահսկողական գործողությունների արդյունքում արձանագրված և սահմանված ժամկետում չվերացված խախտումները Լիազորված մարմնի կողմից վերացնելու անհնարինության դեպքում հետագա գործողությունների կարգավորումը:
Ստացվում է այնպես, որ ստուգվող սուբյեկտի կողմից խախտումների չվերացման արդյունքում առկա է քաղաքացիների կյանքին, առողջությանը սպառնացող անմիջական վտանգ, ինչպես նաև բնական կամ տեխնածին բնույթի արտակարգ իրավիճակի առաջացման վտանգ, սակայն Լիազորված մարմնի կողմից ներկայացվում է տվյալ խախտումները վերացնելու անհնարինությունը հիմնավորող փաստեր և խնդիրը շարունակում է մնալ չլուծված:
Միաժամանակ՝ հարկ է նկատի ունենալ, որ բացահայտված չէ, թե ո՞ր մարմինն է գնահատելու ներկայացվող փաստերի հիմնավորված լինել կամ չլինելը:
Նույն դիտարկումը վերաբերվում է նաև «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքի նախագծի 1-ին հոդվածով լրացվող 8.2-րդ մասին:

1. «Սնանկության մասին» օրենքում փոփոխություններ և լրացումներ կատարելու մասին» օրենքի նախագծով  սահմանվում է բացառություն տեխնիկական և հրդեհային անվտանգության ապահովման, ինչպես նաև բնապահպանության ոլորտում իրականացվող վերահսկողական նպատակներով պարտապանին սնանկ ճանաչելու մասին վճիռն օրինական ուժի մեջ մտնելու պահից պարտապանի մոտ ստուգում կամ ուսումնասիրություն իրականացնելու համար՝ առանց դատարանի որոշման:
Լրացուցիչ քննարկման կարիք ունի բացառության շարքում մյուս ոլորտների տեսչական մարմիններին չներառելու հանգամանքը՝ հաշվի առնելով, որ վերահսկողության արդյունքում կարող են վեր հանվել նաև քաղաքացիների կյանքին ու առողջությանը սպառնացող անմիջական վտանգի վերահսկման տեսանկյունից այլ տեսչական մարմինների գործառույթներ:
Բացի այդ՝ լրացուցիչ քննարկման կարիք ունի բնապահպանության ոլորտում իրականացվող վերահսկողական գործառույթների մասով բացառություն սահմանելու դեպքում բնապահպանական ոլորտում վերահսկողություն իրականացնող տեսչական մարմնի գործողությունները կարգավորող այլ օրենքներում ևս լրացումներ կատարելու անհրաժեշտության հարցը:
	Ընդունվել է:
Նախագծերի 8-րդ և 8.1-րդ հոդվածները լրամշակվել են:







Ընդունվել է: 
Անհնարինության վերաբերյալ դրույթը առհասարակ հանվել է նախագծից:










































Պարզաբանում
Ընդհանուր առմամբ մոտեցումը ընդունելի է. սակայն հարկ է նշել, որ Փաթեթում ներառված՝ «Սնանկության մասին» օրենքում լրացումներ կատարելու մասին» օրենքի նախագծով  միայն հնարավորություն է ընձեռվում սնանկության գործընթացում գտնվող կազմակերպություններում, պատշաճ կերպով իրականացնել նաև բնապահպանության ոլորտում  վերահսկողություն: Իսկ ինչ վերաբերում է «Հրդեհային անվտանգության մասին» օրենքում լրացումներ կատարելու մասին», «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերում  համանման դրույթներ սսահմանելուն, ապա տվյալ հարցը լրացուցիչ քննարկման կարիք ունի: Բացի այդ, «Հրդեհային անվտանգության մասին» և «Տեխնիկական անվտանգության ապահովման պետական կարգավորման մասին» օրենքներով համապատասխանաբար կարգավորվում են հրդեհային անվտանգության ապահովման իրավական, տնտեսական և կազմակերպական հիմունքները և տեխնիկական անվտանգության ապահովման հետ կապված հարաբերությունները, ուստի, ցանկացած պարագայում բնապահպանության ոլորտում համապատասխան կարգավորումները պետք է սահմանվեն այլ ոլորտային օրենքներով, քանի որ դուրս են վերոնշյալ օրենքների կարգավորման շրջանակից: Ուստի առաջարկում ենք ներկայացված առաջարկությանը, ըստ նպատակահարմարության,  անդրադառնալ այլ իրավական ակտի շրջանակում՝ վերջինիս անհրաժեշտության վերաբերյալ շահագրգիռ մարմինների հետ լրացուցիչ քննարկելուց հետո:

	2. Իրավաբանական վարչություն 

	

	
	

	Նախագծի 20-րդ հոդվածի 9-րդ մասից բխում է, որ կարող են լինել դեպքեր երբ  Լիազորված մարմինը չկարողանա համապատասխան քայլեր ձեռնարկել, այդ պարագայում որոշակիացված չէ իրավասու մարմինների հետագա գործողությունները: Հաշվի առնելով այն հանգամանքը, որ տվյալ դեպքում խոսք է գնում քաղաքացիների կյանքին, առողջությանը սպառնացող անմիջական վտանգի մասին:
	Ընդունվել է:

